
GJYKATA THEMELORE GJAKOVE

Numri i I1éndés: 2023:291770
Daté: 11.04.2024
Numri i dokumentit: 05562619

NE EMER TE POPULLIT

GIJYKATA THEMELORE NE GJAKOVE — Departamenti i Pérgjithshém — Divizioni Penal,
gjyqgtari i vetém gjykues Driton Sadiku, me bashképunétoren profesionale Argjelina Prenku, né
céshtjen penale ndaj té akuzuarit F.F., nga Gjakova, pér shkak té veprés penale rrezikim i trafikut
publik nga neni 370 par.8 lidhur me par.6 dhe par.1 té Kodit Penal t& Republikés sé Kosovés
(né tekstin e métejmé KPRK-s€), i akuzuar sipas aktakuzés sé Prokurorisé Themelore né
Gjakové — Departamenti i Pérgjithshém, PP/I1.nr.1716/2023, té datés 24.01.2024, pas mbajtjes
sé seancés publike té shqyrtimit fillestar me datén 11.03.2024, né prezencén e prokurorit sé
shtetit Sadri Alija, t€ démtuarés M.Z., dhe pérfagésuesit té saj, avokat Meshari Selimaj, té
akuzuarit F.F., dhe mbrojtési i tij, avokat Teki Bokshi nga Gjakova, i caktuar sipas detyrés
zyrtare, me datén 12.03.2024 mori dhe publikisht shpalli, ndérsa me datén 11.04.2024, e

pérpilojé kété:

AKTGIYKIM

| akuzuari:
F.F.,ngaiati..eéma ... evajzérisé ... i lindur me datén .., né Gjakové, ku edhe tani banon né
rrugén “...”, numér ... beqar, ka té kryer shkollén e mesme, punon si rrobagepés, i gjendjes sé

dobét ekonomike, shqiptar, shtetas i Republikés sé Kosovés, me numér personal ...

ESHTE FAJTOR

Sepse me datén 22.11.2023, rreth orés 18:30 minuta, n€ rrugén “...”, né Gjakové, tek semaforét,
i pandehuri duke drejtuar automjetin e tipit ““ . . .”, me targa ..., ngjyré e kaltér metalike, nga
pakujdesia e né kundérshtim me nenin 149 té Ligjit Nr.05/L-088 pér rregullat e trafikut rrugor,

ka rrezikuar pjesémarrésit né komunikacion duke véné né rrezik jetén e njerézve, né até ményré

gé pasi né semafor ndizet drita e gjelbér, i njéjti fillon l1évizjen me veturén e tij né té djathté té
krygézimit, ku me rrotén e pérparme e godet kémbésoren M.Z., e cila po kalonte né vendkalimin
pér kémbésoreé e té cilés po ashtu i éshté ndezur drita e gjelbér né semafor, me ¢cka té démtuarés
I shkakton 1éndime té rénda trupore dhe até thyerje né kércirin e kémbés sé djathté té shkaktuara
nga veprimi mekanik i mjetit té forté mbretés (jo i mprehté) té pérshkruara si né Akt Ekspertizén
mjekoligjore té Dr. M.G., té datés 17.12.2023.

- me kéto veprime ka kryer vepér penale rrezikim i trafikut publik nga neni 370 par.8 lidhur
me par.6 dhe par.1 té¢ KPRK-sé.

Andaj, gjykata né kuptim té neneve 4, 7, 17 par.1, 38, 39, 40, 46, 47, 48, 49, 50, 69, 70 dhe 370
par.8 lidhur me par.6 dhe par.1 té KPRK-sg, si dhe nenit 364 té KPP-sé té akuzuarin e:

GJYKON

. ME DENIM ME KUSHT duke ia vértetuar dénimin me burgim né kohézgjatje prej
gjashté (6) muaj, i cili dénim nuk do té ekzekutohet nése i akuzuara brenda afatit té
verifikimit prej njé (1) viti nga dita e plotfugishmérisé sé kétij aktgjykimi nuk kryen vepér

tjetér penale, si dhe;

Il.  Nése i akuzuari gjaté kohés sé verifikimit kryen njé apo mé shumé vepra penale dénimi

me Kkusht i shgiptuar mund té revokohet.

I1l.  E démtuara M.Z.,nga Gjakova, rr. Y1l Morina” blloku 09/19, pér realizimin e kérkesés

pasurore juridike udhézohet né kontest té rregullt juridiko civil.
IV. DETYROHET i akuzuari qé t’1 paguaj shpenzimet e paushallit gjygésor né shumén pre;j
njézeté (20) euro, si dhe taksén pér programin pér kompensimin e viktimave té krimit né

shumén prej njézet (20) euro, té gjitha kéto né afat prej tridhjeté (30) ditéve nga dita e
plotfugishmérisé sé kétij aktgjykimi.

Arsyetim

1. Ecuria e procedurés penale

Prokuroria Themelore né Gjakové — Departamenti i Pérgjithshém, né kété gjykaté me datén
24.01.2024, ka ngritur aktakuzén PP/11.nr.1716/23, té datés 24.01.2024, ndaj té akuzuarit F.F
nga Gjakova, pér shkak té veprés penale rrezikim i trafikut publik nga neni 370 par.8 lidhur me
par.6 dhe par.1 té KPRK-sé.

Gjykata ka caktuar dhe mbajtur seancén e shqyrtimit fillestar me datén 11.03.2024 né té cilén
seancé kané marré pjesé prokurori i shtetit Sadri Alija, e démtuara M.Z., sé F.F., dhe
pérfagésuesi i tij avokat Teki Bokshi, i caktuar sipas detyrés zyrtare, né té cilin shqyrtim
prokurori i shtetit ka géndruar né térési prané aktakuzés duke propozuar gé i akuzuari té shpallet
fajtore dhe té dénohet sipas ligjit.

I akuzuari F.F gjaté shqyrtimit fillestar ka deklaruar se e pranon fajésiné pér veprén penale pér
té cilén akuzohet, duke shtuar se ka gené pakujdesi e tij e cila ka ndodhur pér shkak té kushteve
klimatike, duke shtuar se ndien keqgardhje pér veprén penale dhe se té démtuarés i kérkon falje,
me premtimin se né té ardhmen do té jeté mé i kujdesshém dhe té mos kryej vepér tjetér a po té

njéjté penale.

Prokurori i shtetit, Anton Hasanaj duke dhéné mendim rreth pranimit té fajésisé nga ana e té
akuzuarit ka deklaruar se nuk e kundérshton pranimin e fajésisé nga ana e té pandehurit duke
konsideruar se jané plotésuar kushtet ligjore té parapara me nenin 242 té KPP-sé, po ashtu ky
pranimi i fajésisé ka mbéshtetje edhe né provat e bashkangjitura aktakuzés, i akuzuari ka kuptuar
pasojat dhe benefitet e pranimit té fajésisé dhe até pas konsultimit me té mbrojturin e tij, gjykatés
i ka propozuar gé té aprovoi pranimin e fajésisé. Po ashtu gjykatés i ka propozuar gé té
pandehurin ta shpallé fajtoré dhe ta dénoj komfor nenit 38 KPRK-sg, me ané té cilit do té arrihet
géllimi i dénimit. Njeherit gjykatés i ka propozuar gé té marré parasysh si rrethané lehtésuese
pranimin e fajésisé dhe faktin se jané pajtuar me té démtuarén, ndérsa si rrethané renduese té
merre Iéndimin té cilin e ka marré e démtuara nga ky incident. Po ashtu té njéjtin ta obligoj né

pagesén e shpenzimeve procedurale.

Pérfagésuesi i autorizuar i palés sé démtuar avokat Meshari Selimaj duke dhéné mendim rreth

pranimit té fajésisé ka deklaruar se nuk e kundérshton pranimin e fajésisé sé béré nga ana e té

3(7)



2024:027791

Numri i léndés: 2023:291770
Daté: 11.04.2024
Numri i dokumentit: 05562619

pandehurit ashtu qé mbi kété bazé pala e démtuar nuk i bashkéngjitet ndjekjes penale, si dhe ka
deklaruar se paraget kérkesé pasurore.

M.z. deklaron se e mbéshteté fjalén e pérfagésuesit té autorizuar té saj.

Mbrojtési i té pandehurit avokat Teki Bokshi duke dhéné méndim lidhur me pranimin e fajésisé
ka deklaruar se né bazé té konsultimeve me té mbrojturin e tij té pandehurit F.F., ka deklaruar se
e pranon fajésiné, ka shtuar se duke pasur parasysh se jané pérmbushur kushtet pér pranimin e
fajésisé gjykatés i ka propozuar qé té aprovoj pranimin e fajésisé nga ana e té pandehuri. Ndérsa
sa i pérket rrethanave lehtésuese ka deklaruar se faktin se vepra né fjalé éshté kryer nga
pakujdesia, né rrethanat e véshtira né komunikacion, se i akuzuari nuk ka té kaluar kriminale, se
ka shprehur kegardhje pér kryerjen e késaj vepre penale dhe se me njé dénim té kushtézuar do té

arrihej géllimi i dénimit.

2. Vlerésimi i pranimit té fajésisé

Né shqgyrtimin fillestar dhe publik, gjyqtari i vetém gjykues pas dégjimit té paléve ka marr
aktvendim me té cilin ka miratuar pranimin e fajésisé nga ana e té akuzuarit pér veprén penale
pér té cilén éshté ngarkuar me aktakuzé ngase ka ardhur né pérfundim se pranimi i fajésisé nga
ana e té akuzuarit éshté béré né pajtim me nenin 242 té KPP-sé. Gjaté pranimit té fajésisé gjyqtari
i vetém gjykues konstatoi se i akuzuari ka kuptuar natyrén dhe pasojat e pranimit té fajit, pranimi
éshté béré vullnetarisht nga i akuzuari pas konsultimeve té majftueshme me mbrojtésin e tij
av.Teki Bokshi, pranimi i fajit mbéshtetet né faktet e ¢céshtjet qé pérmban aktakuza, né materialet
e prezantuara nga prokurori i shtetit dhe ¢do prové tjetér dhe se aktakuza nuk pérmban asnjé
shkelje té garté ligjore ose gabime faktike dhe se nuk ekziston asnjé nga rrethanat e parapara né
nenin 248 paragrafét 1 dhe 2 té€ KPP-sg, pér pushimin e procedurés penale pérkatésisht hedhjen

e aktakuzés.

3.Gjendja faktike e vértetuar

Duke u bazuar né kéto gé u cekén mé larté gjyqgtari i vetém gjykues ka vértetuar kété gjendje

faktike:

- seiakuzuari F.F., nga pakujdesia ka kryer veprén penale rrezikim i trafikut publik nga neni
370 par.8 lidhur me par.6 dhe par.1 té KPRK-sg, né kohén, vendin dhe ményrén e pérshkruar
si né dispozitiv té kétij aktgjykimi.

4. Elementet e veprés penale

Né nenin 370 paragrafi 1 t&¢ KPRK-sg, éshté parashikuar se formén themelore té veprés penale
rrezikimi i trafikut publik e kryen; “Kushdo gé shkel ligjin mbi trafikun publik apo transportin
rrugor dhe rrezikon jetén e njerézve apo pasuriné dhe me kété i shkakton dikujt dém té
konsiderueshém pasuror, dénohet me gjobé ose me burgim deri né tre (3) vjet”. Né paragrafin
6 éshté paraparé se; “Nése vepra penale nga paragrafi 1. ose 2. i kétij neni kryhet nga
pakujdesia, kryesi dénohet me gjobé ose me burgim deri né njé (1) vit. ” Ndérsa né paragrafin 8
éshté parashikuar forma e kualifikuar e késaj vepre penale, ku pércaktohet se; “Nése vepra
penale nga paragrafi 6. i kétij neni rezulton me I1éndim té réndé trupor ose dém pasuror né vleré
prej njézetmijé (20.000) euro apo mé shumé, kryesi dénohet me burgim prej gjashté (6) muaj

deri né pesé (5) vjet.”

5. Vendimet e gjyqtarit té vetém gjykues

Duke u bazuar né kéto gé jané cekur mé larté, gjyqtari i vetém gjykues té akuzuarin e ka shpallur
fajtor pér veprén penale pér té cilén éshté ngarkuar, ngase né veprimet e té akuzuarit té
pérshkruara né dispozitiv té aktgjykimit formohen té gjitha elementet e veprés penale rrezikim
I trafikut publik nga neni 370 par.8 lidhur me par.6 dhe par.1 t&8 KPRK-s&, pér kété ka vendosur
gé té akuzuarin ta gjykoj né bazé té ligjit, e mé paré duke vértetuar pérgjegjésiné penale juridike

t6 tij.

6. Rrethanat gé jané marré pér bazé me rastin e shqiptimit té dénimit

Me rastin e marrjes sé vendimit mbi dénimin ndaj té akuzuarit gjykata vlerésoi té gjitha rrethanat
né kuptim té nenit 69 dhe 70 t&é KPRK-sé, té cilat ndikojné né zgjedhjen e llojit dhe lartésisé sé

dénimit.

Si rrethana lehtésuese gé jané marré pér bazé me rastin e matjes sé dénimit té shqiptuar ndaj té
akuzuarit, gjykata i ka marré pér bazé kéto rrethana: rrethanat e tij personale, se i njéjti éshté i
moshés relativisht té re, se gjendja e tij ekonomikeé éshté e dobét dhe éshté i vetmi né familje qé
punon si rrobagepés dhe me te ardhurat gé realizon mban familjen e tij, pérkatésisht nénén,
gjyshen dhe motrén e tij; kérkim faljen, pendimin dhe keqgardhjen e shprehur pér kété vepér;
faktin gé éshté hera e paré gé bie ndesh me ligjin, ku né bazé té té dhénave nga evidenca penale
nuk rezulton se mé herét ka kryer ndonjé vepér penale, gjithashtu edhe né deklarimin e tij né
shqyrtim fillestar ka deklaruar kjo éshté hera e paré gé ka kryer njé vepér penale dhe i ka
premtuar gjykatés qé né té ardhmen nuk do té pérséris mé ndonjé vepér penale, si dhe pranimin

e fajésisé nga ana e té akuzuarit né shqyrtimin fillestar pér veprén penale pér té cilén ngarkohet.

Ndérsa, rrethana rénduese pértej elementeve té veprés penale gjykata nuk konstatoi né kété rast.

Késhtu gqé duke marr parasysh rrethanat e lartpérmendura, gjykata ka ardhur né pérfundim se
me dénimin e shqiptuar si né dispozitiv té kétij aktgjykimi, do té arrihet efekti dhe géllimi i tij
nga neni 38 i KPRK-sé dhe ky dénim si i tillé i shgiptuar sipas bindjes sé gjykatés éshté né
proporcion me veprén penale té kryer dhe me rrethanat personale té cilat i posedon i akuzuari
dhe se dénimi i shqgiptuar do té ndikojé né parandalimin e té akuzuarit nga kryerja e veprave
penale né té ardhmen dhe do té béjé rehabilitimin e tij, do té parandalojé personat e tjeré nga
kryerja e veprave penale dhe do té shpreh gjykimin shogéror pér veprén penale, ngritjen e

moralit dhe forcimin e detyrimit pér respektimin e ligjit.

7. Kérkesa pasurore juridike

Gjyqtari i vetém gjykues duke u bazuar né nenin 462 par. 2 té KPP-sg, té démtuarén e udhézoi

né kontest civil pér realizimin e kérkesés sé tij juridiko-pasurore.

8. Vendimi pér shpenzimet e procedurés penale

Vendimi mbi shpenzimet procedurale né emér té paushallit gjygésor éshté marré bazuar né nenin
452 par.1 té KPP-sé&, ndérsa pér taksén pér programin pér kompensimin e viktimave té krimit
duke u bazuar né nenin 36 par.3 nén par.3.1 té Ligjit Nr.08/L-109 pér Kompensimin e Viktimave
té Krimit.

Me sa u tha mé larté u vendos si né dispozitiv té kétij aktgjykimi, né bazé té nenit 364 té KPP-

SE.
GJYKATA THEMELORE NE GJAKOVE
Departamenti i Pérgjithshém — Divizioni Penal
2023:012452, me datén 11.04.2024
Bashképunétorja profesionale, Gjyqtari i vetém gjykues,
Argjelina Prenku Driton Sadiku

UDHEZIMI JURIDIK:

Kundér kétij aktgjykimi pala e pakénaqur ka té drejté ankese né afat prej tridhjeté (30) ditéve
pas marrjes sé aktgjykimit, né Gjykatén e Apelit t¢ Kosovés né Prishting, népérmjet késaj
Gjykate.

